Is-17-il Ħadd matul is-sena - Sena A

 “Is-Saltna ta’Alla”

TALB TAL-FIDILI
Ċelebrant

Ħuti għeżież, nirringrazzjaw lill-Missier tas-sejħa tal-ħajja nisranija, u nitolbuh ihejjina biex nidħlu fis-Saltna tiegħu.

Intenzjonijiet
1. Għall-Knisja biex tkun dejjem qaddejja tas-Saltna bil-predikazzjoni tal-Vanġelu u x-xhieda ta’  ħajja tal-imgħammdin kollha. Nitolbu...

2. Għal min hu msejjaħ għall-qadi tal-komunità fil-qasam politiku, biex jitlob mingħand Alla l-veru għerf li bih iwettaq ir-rieda tiegħu. Nitolbu...

3. Għas-soċjetà li fiha ngħixu, biex tifhem li l-ġid materjali ma jistax inissel il-paċi fil-qlub, jekk ma jħallix post għall-valuri tal-ispirtu. Nitolbu...

4. Għalina li qed nieħdu sehem f’din l-Ewkaristija, biex nagħżlu l-veru teżor moħbi u l-ġawhra prezzjuża tal-Kelma ta’ Kristu, fl-istennija tal-jum meta Hu jiġi biex jagħmel ħaqq mid-dinja. Nitolbu...

Ċelebrant

O Alla, inti l-għajn ta’ kull għerf. Fi Kristu wrejtna t-teżor moħbi u l-ġawhra prezzjuża. Agħtina l-għerf tal-Ispirtu tiegħek, biex nagħrfu nagħżlu l-aħjar bejn il-ħwejjeġ tad-dinja u l-valur tas-Saltna tiegħek, u nkunu lesti li niċħdu għal dak kollu li ma jaqbilx mal-Kelma tiegħek. Bi Kristu Sidna.

